
 

 

ᓯᕿᓂᕐᒧᑦ ᐊᑦᑕᕐᓇᖅᑕᐃᓕᒪᓂᖅ 
 

ᐅᑎᕐᓂᖓᑕ ᓯᕿᓐᓈᕈᑦ ᑐᑭᖃᖅᑐᖅ ᐅᓄᖅᑐᑎᒍᑦ ᐊᓃᑲᑕᐃᓐᓇᕈᒪᓕᓲᖑᔪᒍᑦ ᓯᓚ ᐱᐅᑎᓪᓗᒍ ᐊᑯᓐᓂᖓᓂ ᒫᓐᓇᐅᔪᖅ ᑎᑭᓪᓗᒍ 
ᓄᖑᓕᖅᑎᓪᓗᒍ ᐊᐅᒍᓯ. ᐃᖅᑲᓇᐃᔭᖃᑦᑕᕈᕕᓪᓘᓐᓃᑦ ᓯᓚᒥ ᖁᕕᐊᒋᓗᒍᓘᓐᓃᑦ ᓯᕿᓐᓂᖅᑐᒦᑦᑕᕆᐊᒃᓴᖅ ᐱᙳᐊᕈᓘᔭᕐᓂᖅ ᐱᓪᓗᒍ, 
ᐃᓱᒪᒋᔭᕆᐊᖃᖅᑕᑦ ᐋᓐᓂᐊᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᓗ ᓯᕿᓐᓂᖅᑐᒦᓗᐊᖅᑎᓪᓗᑎᑦ. ᐃᖅᑲᓇᐃᔭᖅᑎᐅᒍᕕᑦ, 
ᐃᓕᓐᓂᐊᖅᑎᑕᐅᓯᒪᒋᐊᕐᓗᑎᑦ ᓯᕿᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒥᒃ ᓴᐳᒻᒥᓂᕐᒥᒃᓗ ᐅᖅᑰᔪᒧᑦ ᐋᓐᓂᐊᕐᓇᒥᑦ.  

 
ᑭᓲᖕᒪᑦ ᐋᓐᓂᐊᕐᓇᖅ? 
ᑕᓪᓕᒪᐅᔪᑦ ᖃᓄᐃᓕᖓᓐᓇᖅᑐᑦ ᐅᖅᑰᔪᒧᑦ ᐋᓐᓂᐊᕐᓇᑦ:  
1. ᐅᖅᑰᔪᒧᑦ ᓄᑮᖅᑎᑦᑐᖅ - ᐱᕐᔪᐊᓛᖑᔪᖅ ᐅᖅᑰᔪᒧᑦ 

ᐋᓐᓂᐊᕐᓇᕐᓂ. ᐱᑎᑕᐅᓪᓗᓂ ᑎᒥᒧᑦ−ᐅᖅᑰᔪᒥᑦ 
ᐱᓗᐊᕐᓂᕐᒥᒃ.  

2. ᐅᖅᑰᔪᒧᑦ ᐳᕕᓕᕐᓂᖅ - ᐱᑎᑦᑎᓪᓗᓂ ᐳᕕᓕᕐᓂᕐᒥᒃ 
ᐊᒡᒐᒃᑯᑦ, ᐃᓯᒐᒃᑯᑦ, ᓯᖏᕐᓂᒃᑯᓪᓗ.  

3. ᐅᖅᑰᔪᒧᑦ ᐊᑯᐊᙳᓂᖅ - ᐱᑎᑦᑎᓪᓗᓂ ᐋᓐᓂᕐᓇᖅᑐᒥᒃ 
ᐊᑯᐊᙳᓂᕐᒥᒃ ᐊᑐᖅᑕᐅᒐᔪᒃᑐᑎᒍᑦ ᓄᑭᖕᓂ (ᓲᕐᓗ. ᑕᓖᒃ, 
ᓂᐆᒃ, ᓈᑯᓪᓘᓐᓃᑦ). 

4. ᐅᖅᑰᔪᒧᑦ ᑕᖃᕐᔪᐊᕐᓂᖅ - ᐱᑎᑕᐅᓪᓗᓂ 
ᐃᒪᖃᕈᓐᓃᓗᐊᕐᓂᕐᒧᑦ ᑕᕆᐅᖃᕈᓐᓃᓗᐊᕐᓂᕐᒧᓪᓗ.  

5. ᐅᖅᑰᔪᒧᑦ ᐅᕕᓂᒃᓗᓕᕐᓂᖅ - ᐱᑎᑦᑎᓪᓗᓂ ᐊᐅᐸᖅᑐᓂᒃ 
ᖃᑦᑎᒐᓛᒃᑐᓂᒃ ᐅᕕᓂᒃᓗᖕᓂᕐᓂ ᐅᖏᓚᖕᓇᕐᔪᐊᕐᖢᓂ.  

ᑭᓲᕙᑦ ᖃᐅᔨᒪᓇᕈᑎᑦ ᐅᖅᑰᔪᒧᑦ ᐋᓐᓂᐊᕐᓇᕐᓂᕐᒥ? 
• ᐅᐃᔾᔭᙳᑲᑕᖕᓂᖅ ᐅᕐᕈᐃᓐᓇᕐᓂᕐᓘᓐᓃᑦ 
• ᒥᕆᐊᙳᑲᑕᖕᓂᖅ ᒥᕆᐊᕐᓂᕐᓘᓐᓃᑦ 
• ᓂᐊᖁᙳᓂᖅ 
• ᐃᒥᕈᓗᐊᕐᓂᖅ 
• ᐅᖅᑰᓗᐊᓕᒧᑦ ᖃᐅᓯᓕᕐᓂᖅ 
• ᖁᐃᑲᑕᓗᐊᕈᓐᓃᕐᓇᖅ ᖁᖅᓱᕆᒃᑐᒥᒃᓗ ᐃᑎᕈᖃᕐᓂᖅ  
• ᐊᐅᐸᕐᓗᓂ, ᐆᓇᕐᓗᓂ, ᐸᓂᕐᓗᓂ ᐅᕕᓂᒃ 
• ᕐᑮᖅᓱᕐᓃᑦ 
• ᓇᓗᓕᕐᓂᖅ 
• ᐊᓂᖅᑎᕆᕐᔪᐊᕐᓂᖅ ᐆᒻᒪᑎᓗ ᓱᒃᑲᓕᓗᐊᕐᓂᖅ  
• ᓄᑭᑭᒃᓕᓂᖅ 

 

 
 
 
 

ᖃᓄᐃᓕᐅᕆᐊᖃᖅᐳᖓ ᐅᕙᓐᓄᑦ ᐊᓯᓐᓄᓪᓘᓐᓃᑦ  
ᐊᑦᑕᕐᓇᖅᑐᒦᑦᑐᓄᑦ ᐅᖅᑰᔪᒧᑦ ᐋᓐᓂᐊᕐᓇᒧᑦ? 
• ᑎᒦᑦ ᐃᒪᖃᑦᑎᐊᖅᑏᓐᓇᕐᓗᒍ! ᐃᒥᕐᐸᒃᓗᑎᑦ ᐃᒥᕐᒥᒃ 15 

ᒥᓂᑦ ᐊᓂᒍᑐᐊᕌᖓᑦ, ᐃᒥᕈᓱᙱᒃᑲᓗᐊᕈᕕᑦ. 
• ᓇᓴᖅᓯᒪᓗᑎᑦ ᖃᐅᒪᓂᖅᓴᕐᒥᒃᓗ ᑕᖅᓴᓕᖕᓂᒃ 

ᐊᓐᓄᕌᖅᓯᒪᓗᑎᑦ.  
• ᓇᐅᑦᑎᖅᓱᕐᓗᒋᑦ ᖃᐅᔨᒪᓇᕈᑎᑦ ᐅᖅᑰᔪᒧᑦ ᐋᓐᓂᐊᕐᓇᕐᓂ 

ᐊᓯᖕᓄᑦ.  
• ᑕᖃᐃᖅᓯᕐᓗᑎᑦ ᓯᕿᓐᓂᙱᓐᓂᕐᒥᒃ.  
• ᐅᖃᐅᓯᕆᓗᒋᑦ ᖃᓄᑐᐃᓐᓇᖅ ᖃᐅᔨᒪᓇᕈᑎᑦ ᐅᖅᑰᔪᒧᑦ 

ᐋᓐᓂᐊᕐᓇᕐᓂ ᐃᕐᖐᓐᓇᖅ.  

ᖃᓄᐃᓕᐅᕆᐊᖃᖅᐸᑦ ᐃᖅᑲᓇᐃᔭᖅᑎᑦᑎᔨᑦ 
ᐃᖅᑲᓇᐃᔭᖅᑎᖁᑎᖏᑦ ᐊᑦᑕᕐᓇᖅᑐᒦᖁᓇᒋᑦ? 
• ᐱᓕᒻᒪᒃᓴᕐᓗᒋᑦ ᐃᖅᑲᓇᐃᔭᖅᑎᑦ ᐃᓕᓴᖅᓯᔪᓐᓇᕐᓂᕐᒥᒃ 

ᖃᐅᔨᒪᓇᕈᑎᓂᒃ ᐊᑐᓕᖅᑐᓂᒃᓗ ᐅᖅᑰᔪᒧᑦ ᓄᑮᖅᑎᓐᓂᕐᒥᒃ 
ᐅᖅᑰᔪᒥᒃᓗ ᐱᓗᐊᕐᓂᕐᒥᒃ.  

• ᐱᑎᓪᓗᒋᑦ ᐃᖅᑲᓇᐃᔭᖅᑎᑦ ᓂᒡᓕᓇᖅᑐᒥᒃ, ᐃᒪᑦᑎᐊᕙᖕᒥᒃ 
ᐃᒥᒐᒃᓴᖏᓐᓂᒃ.  

• ᓯᕿᓂᕐᒧᑦ ᓴᐴᓗᑕᖃᖅᑐᒧᐊᖅᑎᓪᓗᒋᑦ ᐃᖅᑲᓇᐃᔭᖅᑎᑦ 
ᓂᒡᓕᔾᔫᒥᓂᐊᕐᒪᑕ.  

• ᐃᓂᒃᓴᓕᐅᕐᓗᒋᑦ ᓯᓚᒥ ᐃᖅᑲᓇᐃᔮᒃᓴᑦ 
ᐊᒃᓱᕈᕐᓇᖅᑐᓪᓘᓐᓃᑦ ᐃᖅᑲᓇᐃᔮᑦ ᐱᓕᕆᐊᖑᑎᓪᓗᒋᑦ 
ᓂᒡᓚᓱᖕᓂᖅᓴᐅᑎᓪᓗᒍ ᐅᓪᓗᖅ.  

• ᐸᕐᓇᐃᓗᓂ ᐆᓇᖅᑐᒧᑦ ᑕᖃᓇᕐᓂᕐᒥᒃ ᐸᕐᓇᐅᑎᒥᒃ ᐱᖁᓇᒍ 
ᐆᓇᖅᑐᒧᑦ ᐋᓐᓂᐊᕐᓇᖅ.  

ᑐᓴᕆᐊᒃᑲᓐᓂᕈᑎᓄᑦ, ᑕᑯᒋᐊᕐᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔮᕆᓇᓱᒃᑕᖏᓐᓂ 
ᐆᓇᕐᓇᓗᐊᖅᑎᓪᓗᒍ.  
ᑕᑯᓗᒍ: ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᒪᓂᖅ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᑐᕆᐊᓕᑦ ᐊᕕᒃᓯᒪᓂᕐᒥ 74(3). 
ᐆᓇᕐᓇᓗᐊᖅᑎᓪᓗᒍ. 


